
  
  

ᑐᓴᕐᑎᑦᓯᒍᑎᖓᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᒻᒪᓗ ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ 
ᑲᑐᔾᔭᒥᒃ ᑎᑎᖅᑲᑎᒍᑦ ᓈᓚᑦᑎᑦᓯᓂᕐᒥᒃ  

  
ᑐᓴᕐᑎᑦᓯᒍᑦ ᑐᓂᔭᐅᕗᖅ ᐅᕙᓂ ᐄᑉᕆᓕ 14, 2017 ᐃᒫᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) 
ᐊᒻᒪᓗ ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ (ᓄᓇᕕᒃᒥ ᑕᕆᐅᕐᒥᐅᑕᓕᕆᔩᑦ) ᑲᒪᓛᕐᒪᑕ ᑲᑐᔾᔭᒥᒃ ᑎᑎᖅᑲᑎᒍᑦ 
ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ ᑲᒪᒋᓗᒋᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᐅᑦ ᐃᓱᒪᓕᐅᕈᒻᒥᒃ ᑲᑎᒪᔨᓂᒃ (ᑐᑦᓯᕋᐅᑦ) 
ᐱᒐᓱᐊᕐᑐᑦ ᐊᑐᓕᖁᔭᓂᒃ ᐊᒻᒪᓗ ᐃᓱᒪᓕᐅᕈᑎᓂᒃ ᐱᓪᓗᒋᑦ 2017/2018 ᐊᒻᒪᓗ 2018/2019 ᑲᑎᑦᑐᒋᑦ ᐊᔪᖖᒋᑕᑦ 
ᐱᔭᐅᓂᕐᒥᒃ ᖃᓄᐃᓪᓗᐊᕐᓂᖏᑦ ᒥᑭᔫᑕᐅᓂᕐᓴᑦ ᐊᒻᒪᓗ ᐊᖏᔫᑕᐅᓂᕐᓴᑦ ᑭᖑᑉᐸᐃᑦ ᒫᓂ ᑲᓇᓐᓇᖓᓂ ᐊᒻᒪᓗ 
ᐱᖓᓐᓇᖓᓂ ᖃᐅᔨᓴᕐᕕᐅᔪᑦ ᓇᓕᖏᓐᓂ.  ᑐᑦᓯᕋᐅᑦ ᐱᒍᑕᐅᒍᒪᒻᒥᔪᖅ ᐃᓱᒪᓕᐅᕈᑎᓂᒃ ᐆᒪᔪᓕᕆᔨᕐᔪᐊᓂᒃ ᐊᒻᒪᓗ 
ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᓐᓂᒃ ᐱᓪᓗᒋᑦ ᐊᒥᖅᑳᕈᑕᐅᓂᖏᓐᓄᑦ ᐋᕿᑦᓯᒪᔪᑦ ᑭᖑᑉᐸᓐᓂᒃ ᑖᒃᑯᓇᓂ 
ᐊᐅᓚᑦᓯᒡᕕᐅᔪᓂ ᒫᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᐊᒻᒪᓗ ᓄᓇᕕᒃᒥ ᑕᕆᐅᖓᑕ ᓇᓛᓂ.  ᑐᑦᓯᕋᐅᑦ ᐊᒻᒪᓗ 
ᐊᓯᖏᑦ ᑎᑎᕋᕐᓯᒪᔪᑦ ᐊᑕᔪᑦ ᓈᓚᑦᑎᑦᓯᓂᕐᒧᑦ ᐊᑐᐃᓐᓇᐅᕗᑦ ᐱᔭᐅᒍᓐᓇᕐᑐᑎᒃ ᐅᕙᖖᒐᑦ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ 
ᐊᓚᒃᑲᐅᒪᒡᕕᖓᑦ (www.nwmb.com), ᐅᕝᕙᓘᓐᓃᑦ ᑐᓴᕐᑎᓪᓗᒋᑦ ᐆᒪᔪᓕᕆᔨᕐᔪᐊᑦ ᑐᕌᕈᑎᓂ ᑎᑎᕋᕐᑕᐅᒪᔪᓂ 
ᓄᖖᒍᐊᓂ ᐆᒪ ᑐᓴᕐᑎᑦᓯᒍᑎᐅᑉ. 
 
ᑐᓂᓯᓂᖅ ᐅᓂᒃᑳᓂᒃ: 
ᑲᑎᒪᔩᑦ ᐊᑐᐃᓐᓇᐅᑎᑦᓯᕗᑦ ᖃᐅᔨᒪᒍᒪᔪᓄᑦ ᑎᒥᐅᔪᓄᑦ ᐅᕝᕙᓘᓐᓃᑦ ᐃᓄᓐᓄᑦ, ᐃᓚᐅᓪᓗᑎᒃ ᑭᒃᑯᑐᐃᓐᓇᐃᑦ, 
ᑐᓂᓯᓂᕐᒥᒃ ᑎᑎᕋᕐᓯᒪᔪᓂᒃ ᑭᐅᔾᔪᑎᓂᒃ ᐅᓂᒃᑳᓂᒃ ᐊᒻᒪᓗ ᐃᑲᔪᕈᑎᓂᒃ ᑎᑎᕋᕐᓯᒪᔪᓂᒃ ᐱᓪᓗᒍ ᑐᑦᓯᕋᐅᑦ 
ᑎᑭᖖᒋᓐᓂᖓᓂ 5:00 ᐅᓐᓄᓴᒃᑯᑦ ᐃᖃᓗᐃᑦ/ᐃᓄᒃᔪᐊᖅ ᓯᕿᖖᒍᔭᖓᑐᑦ ᐅᓇ ᒪᐃ 12, 2017.  ᐃᒪᐃᖖᒋᑉᐸᑦ 
ᓱᓕᔪᕆᔭᐅᓕᕈᓐᓇᕐᓗᑎᒃ ᑎᑎᕋᕐᓯᒪᔪᑦ ᐱᔾᔪᑕᐅᔪᑦ ᑐᓂᔭᑦ ᑭᖑᕙᕐᑐᓂᒃ ᑐᓂᓯᓂᕐᒧᑦ, ᑲᑎᒪᔨᓄᑦ ᑲᒪᒋᔭᐅᔾᔮᖏᑦᑐᑦ 
ᑎᑎᕋᕐᓯᒪᔪᑦ ᑕᒡᕙᓂ ᓈᓚᑦᑎᑦᓯᓂᕐᒥ ᑐᓂᐅᖖᒋᑉᐸᑕ ᑭᖑᕙᕋᑎᒃ.  ᑲᑎᒪᔩᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑦᓯᓂᐊᕐᑐᑦ 
ᐃᓘᓐᓇᖏᓐᓂᒃ ᑎᑎᕋᕐᓯᒪᔪᓂᒃ ᑐᓂᔭᓂᒃ ᑕᒡᕗᖓ, ᐃᓱᒪᒋᓗᒋᑦ ᐊᑐᕐᑐᑦ ᒪᐅᖓᑐᐃᓐᓈᕆᐊᖃᖏᓐᓂᖏᑦ ᐅᕝᕙᓘᓐᓃᑦ 
ᑲᖖᒍᓇᕐᓂᖏᓐᓄᑦ ᐃᓱᒫᓗᒍᑏᑦ. 
 
ᖃᓄᖅ ᐱᔪᖃᕈᓐᓇᕐᐸ ᑐᓴᕋᑦᓴᑲᓐᓂᕐᓂᒃ: 
ᐱᒍᒪᓗᓂ ᑐᓴᕋᑦᓴᑲᓐᓂᕐᓂᒃ ᐱᓪᓗᒍ ᑐᓂᓯᓂᖅ ᐅᕝᕙᓘᓐᓃᑦ ᐱᓂᖅ ᐅᓂᒃᑳᓂᒃ ᐅᕝᕙᓘᓐᓃᑦ ᒪᓕᒐᕐᓂᒃ ᐊᑐᕐᑐᓂᒃ 
ᑎᑎᖅᑲᑎᒍᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒧᑦ, ᐊᑏ ᖃᐅᔨᒃᑲᕐᓯᐅᒃ ᐆᒪᔪᓕᕆᔨᕐᔪᐊᒃᑯᑦ: 
  

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᒃᑯᕕᒃ 1379, ᐃᖃᓗᐃᑦ, ᓄᓇᕗᑦ X0A 0H0  

ᐅᖄᓚᐅᑦ: (867) 975-7300  
ᓱᑲᑦᑐᒃᑰᕈᑦ: (888) 421-9832  

ᖃᕋᓴᐅᔭᒃᑯᑦ ᑐᕌᕈᑖ: receptionist@nwmb.com  
ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ: www.nwmb.com   



 


